Uskontunnustus
Tunnustama meiðän pyhän uskon.

(Seurakunta nousee seisomhaan.)

Mie uskon Jumalhaan, 
kaikkivaltiaisheen,

Taivhaan ja mailman luojhaan.

Mie uskon Jeesuksheen Kristuksheen,

Jumalan ainutsyntyisheen Poikhaan,

meiðän Herrhaan,

sikkiintyny Pyhän Hengen kautta,

jonka Neittyt Maaria synnytti,

piinattu Pontius Pilatuksen alla,

risthiinnaulittu, kuollu ja hauðattu,

meni kuolemanvaltakunthaan, 

nousi ylös kolmantena päivänä,

meni taivhaasheen, 

istuu Jumalan kaikkivaltihaan 

Isän oikkeela puolela
ja tullee takasin tuomittemhaan elläävii ja kuolheita.

Mie uskon Pyhhään Henkheen,

pyhhään tavalisheen kirkhoon,

pyhhiin valtakunthaan,

synttiin antheeksi antamisheen,

ruumhiin ylösnousemisheen, 

ja ikuisheen elämhään.

Aamen.

Esirukkous
Ole Jumala, lupaukses jälkheen,
leskiin suojelija ja orpolasten isä.

Anna kaikile sairhaile ja surulisile

lievitystä ja lohðutusta.
Tule armolisesti avuksi kiusatuile,

ja heile jokka oon kuoleman häðässä.

Ole heiðän voima jokka kärsithään ahðistusta Jeesuksen nimen tähðen.

Anna rauhalisen ja onnelisen yhtheiselämän,

hyvän ja otolisen sään,

oikkeemielisen ja kristilisen neuvon meiðän työhöön!

Isä meiðän

Isä meiðän joka olet taivhaassa!

Pyhitetty olkhoon sinun nimi

Likennytkhöön sinun valtakunta

Tapattukhoon sinun tahto

Niin maassa niin ko taivhaassa.

Anna meile tänä päiväna 

meiðän jokapäiväsen leivän

Ja anna meile meiðän synnit antheeksi

Niin ko metki annama antheeksi meiðän velvolisile

Ja älä johðata meitä kiussauksheen,

mutta päästä meiðät pahasta.

Sillä sinun oon valtakunta

ja voima ja kunnia 

ijänkaikkisesti.

